
Առաջարկության բովանդակությունը
	Առաջարկներն ընդունելու կամ մերժելու վերաբերյալ դիրքորոշումը

	Նախագծի 1-ին կետով առաջարկվում է հավանություն տալ Հայաստանի Հանրապետության ֆինանսների նախարարության` Հայաստանի Հանրապետության պետական բյուջեի կատարման նկատմամբ հսկողության 2019 թվականի տարեկան արդյունքների վերաբերյալ հաշվետվությանը` համաձայն N1 և N2 հավելվածների:
Այս առումով հարկ ենք համարում նշել, որ Նախագծին կից ներկայացված են ոչ միայն N 1 և N 2 Հավելվածները, այլ նաև՝ N 2.1 Հավելվածը: Ուստի, ելնելով նշվածից, առաջարկում ենք համապատասխանեցնել Նախագծի 1-ին կետով և Նախագծին կից ներկայացված հավելվածներով ամրագրված կարգավորումները:
	Ընդունվել է: 
Նախագիծը խմբագրվել է

	Նախագծի 2-րդ կետով առաջարկվում է Հայաստանի Հանրապետության կառավարությանը, Հայաստանի Հանրապետության նախարարներին, Հայաստանի Հանրապետության վարչապետին ենթակա մարմինների և այլ պետական մարմինների ղեկավարներին, Հայաստանի Հանրապետության մարզպետներին՝ ձեռնարկել միջոցներ ստուգումների արդյունքում արձանագրված խախտումները, թերությունները վերացնելու և հետագայում այդպիսիք բացառելու ուղղությամբ` այդ մասին մեկամսյա ժամկետում իրազեկելով Հայաստանի Հանրապետության վարչապետի աշխատակազմին, ինչպես նաև Հայաստանի Հանրապետության ֆինանսների նախարարությանը:
Այս առումով նկատի ունենալով այն հանգամանքը, որ Նախագծի 2-րդ կետի 2-ենթակետով նախատեսված չէ կարգավորում այն մասին, թե նշված ստուգումների արդյունքում արձանագրված խախտումները, թերությունները ինչ ժամկետում պետք է վերացվեն, առաջարկում ենք սահմանել ժամկետ՝ արձանագրված խախտումները, թերությունները վերացնելու համար:
	Չի ընդունվել:   
Նման ժամկետի սահմանումը հնարավոր չէ, քանի որ հայտնի չէ, կամ  անգամ անհնարին է կանխատեսել,  թե ստուգված կազմակերպությունը երբ հնարավորություն և ֆինանսական միջոցներ կունենա վերականգնելու արձանագրված գումարները:
Բացի այդ, նման ժամկետ կարող է սահմանվել օրենսդրությամբ  նախատեսված լինելու պարագայում, ինչը ՀՀ օրենսդրությամբ  սահմանված չէ:

	Առաջարկում ենք վերանայել Նախագծին կից ներկայացված Հավելված 1-ի ընդունման ամիսը նախանշող «մայիս» բառը:
	[bookmark: _GoBack]Ընդունվել է: 
Նախագիծը խմբագրվել է

	Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծին կից ներկայացված Հավելված 1-ի 1-ին բաժնում «Հայաստանի Հանրապետությունում ստուգումների կազմակերպման և անցկացման մասին» բառերից հետո նշված «ՀՀ» բառերը հանել: Նույն դիտարկումը վերաբերելի է նաև Նախագծին կից ներկայացված Հավելված 1-ում առկա համանման այլ կարգավորումներին:
Միաժամանակ, առաջարկում ենք Նախագծին կից ներկայացված Հավելվածի 1-ին բաժնում «ՀՀ կառավարության 2012 թվականի փետրվարի 23-ի «ՀՀ ֆինանսների նախարարության աշխատակազմի ֆինանսաբյուջետային վերահսկողության տեսչության կողմից իրականացվող` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» N 207-Ն որոշմամբ» բառերը փոխարինել «Հայաստանի Հանրապետության կառավարության 2012 թվականի փետրվարի 23-ի N 207-Ն որոշմամբ» բառերով՝ հիմք ընդունելով «Նորմատիվ իրավական ակտերի մասին օրենքի» 17-րդ հոդվածի 7-րդ, 8-րդ մասերի և 18-րդ հոդվածի պահանջները: Նշված դիտարկումը վերաբերելի է նաև Նախագծին կից ներկայացված Հավելված 1-ում ամրագրված համանման այլ կարգավորումներին:
	Ընդունվել է: 
Նախագիծը խմբագրվել է

	Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջները՝ առաջարկում ենք Նախագծին կից ներկայացված Հավելվածի 1-ի 3-րդ բաժնի 1-ին գլխի 2-րդ կետում «Անասնաբուժասանիտարիայի, սննդամթերքի անվտանգության և բուժասանիտարիայի ոլորտի ծառայությունների կենտրոն» ՊՈԱԿ-ին բառերից հետո լրացնել «(այսուհետ՝ ՊՈԱԿ)» բառերը: Նույն դիտարկումը վերաբերելի է նաև Նախագծին կից ներկայացված Հավելված 1-ում ամրագրված համանման մյուս կարգավորումներին:
	Ընդունվել է: 
Նախագիծը խմբագրվել է

	Նախագծին կից ներկայացված Հավելվածի 1-ի 3-րդ բաժնի 1-ին գլխի 10-րդ կետում նախատեսված իրավադրույթների համարակալումը առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
Միաժամանակ, առաջարկում ենք Նախագծին կից ներկայացված Հավելվածի 1-ի 3-րդ բաժնի 1-ին գլխի 10-րդ կետում ՀՀ կառավարության որոշումներին հղում կատարելիս ղեկավարվել «Նորմատիվ իրավական ակտերի մասին» օրենքի 21-րդ հոդվածի 5-րդ մասի և 18-րդ հոդվածի պահանջներով: Նշված դիտարկումը վերաբերելի է նաև Նախագծին կից ներկայացված Հավելված 1-ում ամրագրված համանման մյուս կարգավորումներին:
	Ընդունվել է: 
Նախագիծը խմբագրվել է

	Նախագծին կից ներկայացված Հավելվածի 1-ի 3-րդ բաժնի 13-րդ կետի համաձայն՝ ՀՀ ագրարային հատվածում պետական աջակցության մի շարք ծրագրերի իրականացումով նախատեսվել է պայմաններ ստեղծել ագրոպարենային ոլորտի կայունացման, հետագա զարգացման ու աշխատանքի արտադրողականության բարձրացման, գյուղատնտեսությունում տնտեսավարողների համար բարենպաստ պայմանների ստեղծման, իրական եկամուտների ավելացման, հիմնական պարենամթերքների ինքնաբավության և պարենային անվտանգության մակարդակի բարձրացման համար: Նույն թվում, նախատեսվել է ապահովել վարկերի, ինչպես նաև գյուղատնտեսության մեջ օգտագործվող կարևորագույն նյութական ռեսուրսների մատչելիություն, արդիական տեխնոլոգիաների ներդրման, գյուղատնտեսական տեխնիկայի լիզինգային մեխանիզմներով մատակարարման, ինտենսիվ այգեգործության խթանման, կաթիլային ոռոգման ու հակակարկտայի նցանցերի ներդրման իրականացում:
Տվյալ պարագայում նկատի ունենալով այն հանգամանքը, որ Նախագծին կից ներկայացված Հավելված 1-ի 13-րդ կետի բովանդակությունից պարզ չէ թե խոսքը կոնկրետ ՀՀ ագրարային հատվածում պետական աջակցության որ ծրագրերի մասին է, առաջարկում ենք հստակեցնել սահմանված դրույթը՝ նշելով ՀՀ ագրարային հատվածում պետական աջակցության ծրագրերի մասին:

	Ընդունվել է: 
Նախագիծը խմբագրվել է

	8
	Նախագծին կից ներկայացված Հավելված 1-ի 3-րդ բաժնի 1-ին գլխի 13-րդ կետում «մկնսպան թունանյութի» բառերը առաջարկում ենք փոխարինել «մկնասպան թունանյութի» բառերով:

	Ընդունվել է: 
Նախագիծը խմբագրվել է

	Նախագծին կից ներկայացված Հավելվածի 1-ի 3-րդ բաժնի 2-րդ գլխի 1-ին կետում ««Պետական պաշտոններ զբաղեցնող անձանց վարձատրության մասին» ՀՀ օրենքի 22 հոդվածի 9-րդ կետի» բառերն առաջարկում ենք փոխարինել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 22-րդ հոդվածի 9-րդ մասի» բառերով՝ նկատի ունենալով այն հանգամանքը, որ հիշյալ օրենքի վերնագիրը փոփոխվել է 23.03.18թ. ՀՕ-209-Ն օրենքով և նշված օրենքի 22-րդ հոդվածը բաժանված է «մասեր», այլ ոչ թե «կետեր» կոչվող համարակալված պարբերությունների:

	Ընդունվել է: 
Նախագիծը խմբագրվել է

	10
	Նախագծին կից ներկայացված Հավելված 1-ի 3-րդ բաժնի 2-րդ գլխի 4-րդ կետում «նույն թվում» բառերն առաջարկում ենք փոխարինել «այդ թվում» բառերով:

	Ընդունվել է: 
Նախագիծը խմբագրվել է

	11
	Նախագծին կից ներկայացված Հավելված 1-ի 3-րդ բաժնի 2-րդ գլխի 5-րդ կետի համաձայն՝ ՀՀ վարչապետի 19.09.2018թ. N 1230-Ն որոշման պահանջների խախտումով 2018 թվականի 4-րդ եռամսյակում և 2019 թվականի 1-ին կիսամյակում ՀՀ պետական եկամուտների կոմիտեի պաշտոնատար այլ անձանց օտարերկրյա պետություն գործուղումներն իրականացվել են առանց ՀՀ արտաքին գործերի նախարարությանը տեղեկացնելու, ՊԵԿ նախագահի կամ աշխատակազմի ղեկավարի (գլխավոր քարտուղարի) կողմից ընդունված համապատասխան իրավական ակտի հիման վրա:
Տվյալ պարագայում նկատի ունենալով այն հանգամանքը, որ Նախագծին կից ներկայացված Հավելված 1-ի 3-րդ բաժնի 2-րդ գլխի 5-րդ կետի բովանդակությունից պարզ չէ ՀՀ պետական եկամուտների կոմիտեի պաշտոնատար այլ անձանց շրջանակը, առաջարկում ենք հստակեցնել սահմանված կարգավորումը:

	Ընդունվել է: 
Նախագիծը խմբագրվել է

	12
	Նախագծին կից ներկայացված Հավելված 1-ի 3-րդ բաժնի 2-րդ գլխի 8-րդ կետի համաձայն՝ «Ուսումնական կենտրոն» ՊՈԱԿ-ի հետ կնքված պետության կողմից դրամաշնորհի ձևով տրամադրվող ֆինանսական աջակցության պայմանագրերում չեն նշվել ծառայությունների մատուցման միավոր գները, պայմանագրային գումարները, ինչպես նաև պայմանագրերում փոփոխություններ կատարելու մասին համաձայնագրերով կատարված պայմանագրային գումարների փոփոխությունները (ավելացումներն ու պակասեցումները) հաշվարկներով չեն հիմնավորվել: 
Տվյալ պարագայում նկատի ունենալով այն հանգամանքը, որ Նախագծին կից ներկայացված Հավելված 1-ի 3-րդ բաժնի 2-րդ գլխի 8-րդ կետի բովանդակությունից պարզ չէ թե խոսքը որ թվականին կնքված պայմանագրերի մասին է, առաջարկում ենք հստակեցնել սահմանված կարգավորումը:

	Ընդունվել է: 
Նախագիծը խմբագրվել է

	13
	Նախագծին կից ներկայացված Հավելված 1-ի 3-րդ բաժնի 3-րդ գլխի 3-րդ կետի համաձայն՝ ընկերությունը խախտելով ՀՀ կրթության և գիտության նախարարության գիտության պետական կոմիտեի պատվերով «Երիտասարդ կոնտիգենտի ոսկրի հանքային խտություն բազայի ստեղծում» ծրագրի շրջանակներում ՀՀ կրթության և գիտության նախարարության գիտության պետական կոմիտեի և Ընկերության միջև 2016-2018 թվականների համար կնքված «Գիտական և գիտատեխնիկական գործունեության ենթակառուցվածքի պահպանման ու զարգացման ծրագրի իրականացման համար պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրերի պահանջները, Հայաստանի Հանրապետության համար ոսկրի հանքային խտության նորմատիվային տվյալների բազայի ստեղծման նպատակով չի իրականացրել Ընկերությանը դիմած բոլոր 16-21 տարեկան զորակոչային տարիքի պատանիների հետազոտություններ և վերլուծություններ՝ 2016-2018թվականների ընթացքում Ընկերություն դիմած թվով 9128 16-21 տարեկան զորակոչային տարիքի պատանիներից միայն թվով 1572-ի գծով է իրականացվել հետազոտություններ և վերլուծություններ, որի դիմաց ֆինանսավորվել է պայմանագրի ամբողջ արժեքի չափով՝ գումարով 31456.6 հազ. դրամ:
Այս առումով առաջարկում ենք Նախագծին կից ներկայացված Հավելված 1-ի 3-րդ բաժնի 3-ր գլխի 3-րդ կետում վերանայել «զորակոչային տարիքի պատանիների վերլուծություններ» եզրույթի կիրառումը:

	Ընդունվել է: 
Նախագիծը խմբագրվել է

	14
	Առաջարկում ենք Նախագծին կից ներկայացված Հավելված 1-ի 3-րդ բաժնի 3-րդ գլխի 5-րդ կետում ամրագրված կարգավորումները շարադրել «Նորմատիվ իրավական ակտերի մասին» օրենքի 14-րդ հոդվածի պահանջներին համապասխան:

	Ընդունվել է: 
Նախագիծը խմբագրվել է

	15
	Նախագծին կից ներկայացված Հավելված 1-ի 3-րդ բաժնի 7-րդ գլխի 4-րդ կետում «հիվանդների գծով է իրականացվել» բառերն առաջարկում ենք փոխարինել «հիվանդների գծով իրականացրել է» բառերով:

	Ընդունվել է: 
Նախագիծը խմբագրվել է

	16
	Նախագծին կից ներկայացված Հավելված 1-ի 3-րդ բաժնի 8-րդ գլխի 8-րդ կետում «Հաշվապահական հաշվառման մասին» ՀՀ օրենքի 14-րդ հոդվածի 1-ին կետի» բառերն առաջարկում ենք փոխարինել «Հաշվապահական հաշվառման մասին» օրենքի 14-րդ հոդվածի 1-ին մասի» բառերով՝ նկատի ունենալով այն հանգամանքը, որ «Հաշվապահական հաշվառման մասին» օրենքի 14-րդ հոդվածը բաժանված է «մասեր» կոչվող համալարակալված պարբերությունների:

	Ընդունվել է: 
Նախագիծը խմբագրվել է

	17
	Նախագծին կից ներկայացված Հավելված 1-ի 3-րդ բաժնի 9-րդ գլխի 1-ին կետի համաձայն՝ Հանրակրթական ուսուցման, կրթության առանձնահատուկ պայմանների կարիք ունեցող երեխաների (ներառական) կրթության և նախադպրոցական կրթության ծրագրերի իրականացման համար ՀՀ Արարատի մարզպետարանին (այսուհետ՝ Մարզպետարան) հատկացված գումարների ճշտության ստուգման արդյունքներով պարզվել է, որ առանձին դեպքերում խախտվել են «Նախադպրոցական կրթության մասին» 15.11.2005թ. N ՀՕ-236-Ն օրենքի 9-րդ հոդվածի 2-րդ կետի գ ենթակետի, ՀՀ կառավարության 24.12.2015թ. N 1555-Ն որոշման 7-րդ կետի 2-րդ ենթակետի, 29.12.2016թ. N 1313-Նորոշման 6-րդ կետի 2-րդ ենթակետի, 28.12.2017թ. N 1717-Ն որոշման 6-րդ կետի 2-րդ ենթակետի և 27.12.2018թ. N 1515-Ն որոշման 6-րդ կետի 2-րդ ենթակետի, 24.08.2006թ. N 1262-Նորոշման 1-ին կետի, ՀՀ կրթության և գիտության նախարարի 06.08.2010թ. N 1281-Ն հրամանի 11-րդ կետի պահանջները:
Այս առումով առաջարկում ենք Նախագծին կից ներկայացված Հավելված 1-ի 3-րդ բաժնի 9-րդ գլխի 1-ին կետում օրենքների, ենթաօրենսդրական նորմատիվ իրավական ակտերի անվանումները հիշատակելիս ղեկավարվել «Նորմատիվ իրավական ակտերի մասի» օրենքի 18-րդ հոդվածի և 21-րդ հոդվածի 5-րդ մասի պահանջներով:

	Ընդունվել է: 
Նախագիծը խմբագրվել է



